
1.
Опис на состојбите во областа и дефинирање на проблемот

1.1
Опис на состојбите
Надлежен орган за спроведување на управните и стручните работи утврдени со Законот за безбедност на храната за животни е Агенцијата за храна и ветеринарство.
Во заклучокот на Владата на Република Македонија од Сто шеесет и првата седница одржана на 8.10.2013 година, во однос на точка 71 Информација за потпишан правилник кој ја регулира проблематиката со генетски модифицирана храна, како и точка 47 Информација по однос на можноста за доставување на Предлог закон за изменување и дополнување на соодветен закон за спречување на увоз на генетски модифицирана храна, е утврдено дека надлежните институции треба да внесат одредби во сите закони кои ја третираат генетски модифицираната храна согласно кои ќе се утврди забрана за увоз во Република Македонија на сите видови генетски модифицирана храна, а рокот на нивното важење да биде се до влегувањето на Република Македонија во Европската Унија. 
Во постоечкиот Закон за безбедност на храната за животни не е предвидена Програма за мониторинг за безбедност на храна за животни заради откривање на присуство на резидуи, контаминенти, и недозволени или непожелни супстанции, сировини и производи во храната за животни.
1.2
Причини за проблемите кои се предмет на разгледување
Во Закон за безбедност на храната за животни увозот, ставањето во промет и употребата на ГМО храна за животни не е забранета. Со цел обезбедување на повисок степен на заштита на здравјето на животните и луѓето, заштита на интересите на потрошувачите во однос на храната, обезбедување на ефикасно функционирање на внатрешниот пазар за храна и подобра контрола на безбедноста на храната за животни, потребно е да се ограничи увозот, ставањето во промет и употребата на ГМО храна за животни, односно да се забрани, се до влегувањето на Република Македонија во Европската Унија.
2. 
Цели на предлог регулативата
Цели и ефекти, кои се очекуваат да се постигнат со Законот за изменување и дополнување на Законот за безбедност на храната за животни се обезбедување на повисок степен на заштита на здравјето на животните и луѓето, како и подобрување и унапредување на заштитата на интересите на потрошувачите и подобра контрола на безбедноста на храната за животни со тоа што ќе се ограничи, односно забрани, увозот, производството и ставањето во промет на храна за животни која содржи ГМО или се состои од ГМО, ГМО кои се користат како храна за животни и храна за животни произведена од или која содржи состојки произведени од ГМО. 
Со одредбите со кои се врши распределба на надлежностите помеѓу Агенцијата за храна и ветеринарство и Државниот инспекторат за земјоделство, орган во состав на Министерството за земјоделство, шумарство и водостопанств, ќе се постигне јасна распределба на надлежностите помеѓу засегнатите институции. 
Со воведувањето на одредба за Мониторинг за безбедност на храна за животни ќе се обезбеди откривање на присуство на резидуи, контаминенти, и недозволени или непожелни супстанции, сировини и производи во храната за животни, а со цел заштита на здравјето на животните и луѓето.
3.
Можни решенија (опции)

3.1
Опис на решението „не прави ништо“  
Доколку се одбере опцијата „не прави ништо“, одредени проблеми од областите на благосостојбата безбедноста на храната за животните, а со тоа и безбедноста на здравјето на луѓето и животните, ќе останат нерегулирани.
3.2
Опис на можните решенија (опции) за решавање на проблемот
За решавање на проблематиката во однос на ГМО храната за животни потребно е да се направи соодветна измена на регулативата каде што оваа материја е пропишана. Според тоа, се дојде до заклучок дека е потребно да се направи измена и дополнување на Законот за безбедност на храната за животни, бидејќи самото прашање претставува законска материја.

За утврдување на надлежностите помеѓу институциите кои се надлежни за спроведување на стручните и управните работи и инспекцискиот надзор, исто така, поради законската природа на материјата се донесе заклучок да се направи измена и дополнување на Законот за безбедност на храната за животни.

Со цел заштита на здравјето на животните и луѓето се јави потреба од воведување на Мониторинг за безбедност на храна за животни со што ќе се обезбеди откривање на присуство на резидуи, контаминенти, и недозволени или непожелни супстанции, сировини и производи во храната за животни. За таа цел потребно е да се направи соодветна измена на Законот за безбедност на храната за животни.
4. Проценка на влијанијата на регулативата

Можни позитивни и негативни влијанија од секоја од опциите:
4.1
Економски влијанија
Законот за изменување и дополнување на Законот за безбедност на храната за животни нема економско влијание.
4.2
Фискални влијанија
Законот за изменување и дополнување на Законот за безбедност на храната за животни нема фискални влијанија, односно не се потребни дополнителни финансиски средства за негово спроведување.
4.3
Социјални влијанија
Со Законот за изменување и дополнување на Законот за безбедност на храната за животни ќе се обезбеди подобра заштита на здравјето на животните и луѓето.
4.4
Влијанија врз животната средина
Законот за изменување и дополнување на Законот за безбедност на храната за животни има позитивно влијание врз животната средина, со тоа што ќе се спречи производство, ставање во промет и увоз во Република Македонија на храна за животни и производи од храна за животни кои содржат ГМО или се составени од ГМО. 

4.5
Административни влијанија и трошоци – 
а) трошоци за спроведување 
Не се потребни дополнителни трошоци за спроведување.
б) трошоци за почитување на регулативата
Не се потребни дополнителни трошоци за почитување на регулативата.
5.
Консултации

5.1
Засегнати страни и начин на вклучување

Побарано е мислење по нацрт текстот на предлог Законот за изменување и дополнување на Законот за безбедност на храната за животни од: Влада на Република Македонија - Секретаријат за законодавство, Министерство за финансии, Министерство за правда, Министерство за животна средина и просторно планирање, Министерство за земјоделство, шумарство и водостопанство,.

5.2
Преглед на добиените и вградените мислења 
Добиени се мислења од Министерството за финансии, Министерството за правда, Министерството за животна средина и просторно планирање, Министерството за земјоделство, шумарство и водостопанство и истите се без забелешки. Мислењата добиени од Секретаријат за законодавство се земени во предвид и е постапено по истите, а финално е добиено и мислење без забелешки. 
5.3
Мислењата кои не биле земени предвид и зошто
Нема.
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Со Законот за изменување и дополнување на Законот за безбедност на храната за животни ќе се спречи увоз, производство и ставање во промет на храна за животни која содржи ГМО или се состои од ГМО, ГМО кои се користат како храна за животни и храна за животни произведена од или која содржи состојки произведени од ГМО, а со тоа ќе се обезбеди и подобра заштита на здравјето на луѓето и животните. Доколку не се донесе Законот проблематиката околу увозот, производството и ставањето во промет на ГМО храна за животни ќе остане не решена, односно слободно ќе се врши увоз, производство и ставање во промет на таквата храна, а со тоа се доведува во прашање безбедноста на здравјето на луѓето и животните. Исто така, се врши и јасно разграничување на надлежностите помеѓу Агенцијата за храна и ветеринарство и Државниот инспекторат за земјоделство, орган во состав на Министерството за земјоделство, шумарство и водостопанство. Со Програмата за мониторинг за безбедност на храна за животни се обезбедува постојана контрола на храната за животни заради откривање на присуство на резидуи, контаминенти, и недозволени или непожелни супстанции, сировини и производи во храната за животни.
6.2
Ризици во спроведувањето и примената на секое од можните решенија (опции)
Доколку не се донесе Законот за изменување и дополнување на Законот за безбедност на храната за животни проблематиката околу увозот, производството и ставањето во промет на храна за животни која содржи ГМО или се состои од ГМО, ГМО кои се користат како храна за животни и храна за животни произведена од или која содржи состојки произведени од ГМО ќе остане нерешена, односно увозот, производството и ставањето во промет на таквата храна за животни нема да биде спречен, а со тоа ќе се доведе во прашање и здравјето на животните и луѓето. Со недонесувањето на Законот за изменување и дополнување на Законот за безбедност на храната за животни нема да се воспостави Програмата за мониторинг за безбедност на храна за животни со што ќе се доведе во прашање здравјето на животните и луѓето. Исто така, доколку не се донесе законот, нема да може да се воспостави јасна поделбата на надлежностите помеѓу Агенцијата за храна и ветеринарство и Државниот инспекторат за земјоделство.
6.3
Препорачано решение со образложение
Се препорачува донесување на Законот за изменување и дополнување на Законот за безбедност на храната за животни заради спречување на увоз, производство и ставање во промет на храна за животни која содржи ГМО или се состои од ГМО, ГМО кои се користат како храна за животни и храна за животни произведена од или која содржи состојки произведени од ГМО, воспоставување на Програма за мониторинг за безбедност на храна за животни и поделбата на надлежностите помеѓу Агенцијата за храна и ветеринарство и Државниот инспекторат за земјоделство. Со сето тоа ќе се допринесе кон подобра заштита на здравјето на животните, а со тоа и на луѓето.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Нема потреба од менување на други закони и подзаконска регулатива. 
7.2
Потребни подзаконски акти и рок за нивно донесување

Со Законот за изменување и дополнување на Законот за безбедност на храната за животни е предвидено донесување на четири подзаконски акти во рок од девет месеци:
- Листа на сировини и примарни земјоделски производи кои се предмет на инспекциски надзор;

- Правилник за начинот на вршењето на официјалната контрола на забраната за производство, ставање во промет, увоз во Република Македонија на храна за животни и производи од храна за животни кои содржат ГМО или се составени од ГМО;

- Правилник за методологијата за спроведување на мониторингот за безбедноста на храната за животните и параметрите кои се следат во однос на безбедност на храната за животните;
- Правилник за начинот на вршење на мониторинг и контрола на присуството на резидуи, контаминенти, недозволени и непожелни супстанции, сировини и производи во храната за животни, начинот на вршење на официјалните контроли и постапките за мониторинг и контрола на резидуи, контаминенти, недозволени супстанции, сировини и производи и мерките кои се преземаат во случај на сомнение и на позитивен наод на присуство на резидуи, контаминенти, недозволени супстанции, сировини и производи како и општите и посебните барања и услови и активности кои треба да ги исполнат и спроведат операторите со храна за животни за спречување и елиминирање на појавата на присуство на резидуи, контаминенти, недозволени супстанции, сировини и производи  во храната за животни;
7.3
Органи на државната управа, државни органи и други органи надлежни за спроведување
Надлежен орган за спроведување на Законот за изменување и дополнување на Законот за безбедност на храната за животни е Агенцијата за храна и ветеринарство.
7.4
Активности за обезбедување на ефикасно спроведување на предлогот на закон

За спроведување на законот ќе се преземат обуки и советувања како и други соодветни активности заради обезбедување на ефикасно имплементирање на законот.  

8.
Следење и евалуација

8.1 
Начин на следење на спроведувањето 
Спроведувањето и постигнувањето на ефектите од законот ќе бидат предмет на постојан надзор, со спроведување на официјални контроли, и следење од страна на надлежните сектори во Агенцијата за храна и ветеринарство. 
8.2
Евалуација на ефектите од предлогот на закон и рокови 

Евалуација на ефектите ќе се врши во текот на секојдневното работење, со прибирање на податоци од официјалните контроли, како и со одржување на средби помеѓу Агенцијата за храна и ветеринарство со засегнатите страни.
Изјава од директорот на Агенцијата за храна и ветеринарство
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: _____________                                                                                             ..................................................
потпис на директор на Агенција за храна и ветеринарство
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 

